
Tënä tätou katoa 

Nöku te hönore kia whakatäpaea nei ko Tü Rangatira: Te Kaitätaki i Te Mätauranga Kaupapa 
Mäori. Kua kötuituia i konei ko ngä huatau o te tini, ngä wheako me ngä kawenga a te 
kaitätaki o te rängai mätauranga Mäori. He waka eke noa te whakawhitiwhiti körero me te 
rängai mätauranga Mäori, ä, kua hua mai ko tënei tuhinga. Mokori anö, kia mihia ngä tängata 
katoa i tautäwhi mai kia whanake ai tënei tuhinga. 

Ü kau ana te Tähuhu me te rängai mätauranga Mäori ki te mahi ngätahi me ngä whänau kia 
whakarewa ake i tëtahi pünaha mätauranga e arotahi ana ki te whakatairanga i te angitu o 
ngä äkonga Mäori. E ai ki te rangahau, ko ngä hua ka taka mai i ngä mahi tätaki a te kura 
te huarahi e puta ai ngä ihu o ngä äkonga. Kei te tuhinga nei, kua whakatakotoria ngä mahi 
huhua kei ngä kaitätaki o te kura e whakahaeretia ana ki te tautoko, ki te akiaki hoki i ngä 
mahi whakaako i ö rätou kura.

Ko tä Tü Rangatira: Te Kaitätaki i Te Mätauranga Kaupapa Mäori he whakatakoto i tëtahi 
anga mä ngä tumuaki, ngä poari, ngä whänau me te hapori. Hei täna anö, he mätätaki i ngä 
tümuaki me ngä pouako matua o te mätauranga kaupapa Mäori kia tü matakite, kia tü ahurei 
e whaihua mai ai te Mäori hei Mäori anö nö roto i te angitu o te mätauranga. Ka whakamihia 
ngä mahi matahuhua hei mahinga mä ërä e mahi ana i te rängai nei. Taunaki ana hoki te 
huatau kei te äkonga Mäori anö te pito mata möna anö. 

Kua whakawhanakehia Tü Rangatira: Te Kaitätaki i Te Mätauranga Kaupapa Mäori hei 
taunaki i tä te Mäori tirohanga me öna tautake ki te ao whänui nei e tuhia ai i Te Marautanga 
o Aotearoa hei tautoko i ngä wheakotanga o ngä äkonga o roto i ngä kura mätauranga 
kaupapa Mäori. 

Ka whakapai ake i ngä hua o te pünaha mätauranga mä ngä äkonga ina arataki ngä rangatira 
e ü ana ki te kaupapa, ngä rangatira atamai e mätätaki tonu ana i a rätou anö kia tutuki pai 
ai te pito mata o ngä äkonga Mäori. Ko Tü Rangatira: Te Kaitätaki i Te Mätauranga Kaupapa 
Mäori tënei e ahu pënä ana.

Näku noa

Karen Sewell

Secretary for Education

HE KUPU TAKAMUA

Tü Rangatira:	Ko te kaupapa o Tü Rangatira: Te Kaitätaki i Te Mätauranga Kaupapa 
Mäori, he whakatakoto tauira o te tü hei kaitätaki e whakaata ana i ëtahi o ngä türanga 
me ngä kawenga matua a te kaitätaki e tino puta ai ngä äkonga Mäori i ngä mahi rapu 

mätauranga. 

He mea waihanga te tuhinga nei i runga i te mahi tahi, i te whakawhiti whakaaro tahi a ngä 
tumuaki, ngä kaiärahi, ngä kairangahau, me ngä whakahaere e mahi ana i te rängai mätauranga 
kaupapa Mäori. He tïmatanga noa tënei tänga körero mö te whakakaha ake i te ähei o ngä 
kaitätaki ki te whakahaere i ngä mahi puta noa i te kura. Ko te aronga nui, kia whaihua tonu 
ngä tikanga whakaako me ngä tikanga ako, ka mutu, me ngä tikanga e whakaata ana i ngä 
wawata ahurea, päpori, mätauranga, ohaoha o ngä whänau mö ä rätou tamariki. Koia tënei ko 
te whäinga matua mö te kaitätaki i ngä kura kaupapa Mäori, ngä wharekura, ngä kura ä-iwi, ngä 
kura motuhake, tae atu ki ngä akomanga rumaki, reorua anö hoki i Aotearoa. 

Ko te arotahinga matua o te tü hei kaitätaki i te ao rapu mätauranga, kia kaha ake te whaihua o ngä 
mahi whakaako, kia kaha ake te puta o ngä äkonga, kia noho ora anö rätou; ko te hiringa ake o te 
kaupapa nei, ko te oranga ake o te reo Mäori, o ngä tikanga Mäori, me te kaha hiahia, te kaha ü o 
ngä whakahaere e whai pänga mai ana kia pënei te ähua. Anei e whai ake nei ëtahi o ngä kawenga: 

 ■ he whai kia kaha ake ngä pükenga o ngä kaiako, kia teitei ake ai ngä taumata whakaako 
me ngä taumata ako e ekea ana i ö rätou kura 

 ■ he hora i ngä kaupapa me ngä horopaki whakaako, horopaki ako tino papai, e tino kaha ai 
te ako, e tino puta ai ngä äkonga i ä rätou mahi 

 ■ he whakapakari ake i te ähei ki te whakaako, ki te ako ki te reo Mäori, puta noa i te kura 

 ■ he tärai, he whakatinana i ngä tikanga whakaako Mäori me te uiui ä-taunakitanga, puta noa i te 
kura, e tutuki ai ngä matea me ngä hiahia o ngä äkonga 

 ■ he tautoko, he whakaü i ngä mahi whakaora ake i te reo Mäori me öna tikanga 

 ■ he whiri i ngä taura torokaha i waenga i ngä whänau me te kura, e ea ai ngä wawata e whäia 
ngätahitia ana e räua tahi

 ■ he äta kite atu, he äta poipoi anö i ngä ähuatanga whaiaro ka kawea mai e ngä äkonga, 
kia pai ake ai ngä hua ka puta. 

I roto i ngä mahi tätaki i ngä kura reo Mäori, ka pïkautia ëtahi mahi e ora ai, e tupu ai te 
hapori o te kura, me te whai wähi anö ki te hapori nui tonu. Tërä pea ko te tü hei kaitätaki mö 
ëtahi kaupapa, ko te whai wähi atu ränei ki ëtahi kaupapa e wätea ai he huarahi hei takahi 
mä ngäi Mäori, e puta ai ränei he painga ki te Mäori, ki te ao Mäori. 

Ko tëtahi mea nui e whaihua ai ngä mahi a te kaitätaki, ko te whakaae he maha ngä röpü – ko 
ngä äkonga, ko ngä whänau, ko ngä iwi, ko ngä kaiako, ko ngä hapori Mäori, ko te käwanatanga 
anö – e mahi tahi ana e angitu ai ngä äkonga Mäori. He pümanawa, he mätauranga, he rauemi 
anö kei tënä, kei tënä ka mätua hiahiatia e puta ai ngä painga nui ki ngä äkonga katoa. 

E mea ana a Tü Rangatira: Te Kaitätaki i Te Mätauranga Kaupapa Mäori me aro nui ki 
ngä kahanga, ki ngä huarahi tërä ka wätea, ki ngä hua anö ka puta. Heoi, ko ngä mea e 

TE PŪTAKENGA O TE KAUPAPA

whakaahuatia ana i tënei tauira, he tïpakonga whäiti noa o te huhua o ngä türanga me ngä 
kawenga nui a ngä kaitätaki i roto i ä rätou mahi o ia rä. 

E arotahi ana a Tü Rangatira ki ngä tikanga tätaki, me te whakatakoto whakaaro mö te wähi ki 
ngä kaupapa whakapakari ngaiotanga e pakari ake ai ngä kaitätaki i roto i te rängai mätauranga 
kaupapa Mäori. 

He matahuhua tonu ngä momo kura me ngä momo akomanga o roto i tënei karangatanga.  
Koia ëtahi:

Ngä kaupapa o te Taumata 1 (81–100 örau kei te reo Mäori):

 ■ ngä kura kaupapa Mäori

 ■ ngä wharekura

 ■ ngä kura ä-iwi 

 ■ ngä kura motuhake 

 ■ ngä akomanga rumaki

Ngä kaupapa o te Taumata 2 (51–80 örau kei te reo Mäori):

 ■ ngä akoranga reorua.

He mea waihanga a Tü Rangatira hei tautoko i ngä tängata katoa e mahi ana i ngä kura me ngä 
akomanga kua huaina i runga nei. Arä, ko:

 ■ ngä tumuaki o ngä kura kaupapa Mäori, ngä kura ä-iwi, ngä kura motuhake me ngä wharekura 

 ■ ngä poari whakahaere 

 ■ ngä whänau o te kura

 ■ ngä tumuaki me ngä whänau o ngä kura whai akomanga rumaki, akoranga reorua ränei

 ■ ngä kaitätaki o runga, o waenga, i te katoa o ngä kura me ngä akomanga reo Mäori.

E whai ana a Tü Rangatira kia ngangahu ake te aronga ki ngä mahi a te kaitätaki, ä, kia nui ake 
ngä mea e taea ana e ngä äkonga Mäori, me ngä mea tërä tonu pea ka taea e rätou. 

He mea äta tuhi a Tü Rangatira hei tautoko, hei whakapakari ake i te hunga e tätaki ana, e ärahi 
ana i ngä mahi whakaako me ngä mahi ako i roto i ngä kura. 

Ko te tärainga o te kupu mö Tü Rangatira, nä öna anö tautöhito kua roa e mahi ana i roto i ngä 
mätauranga kaupapa Mäori, otirä, he mea ärahi anö e öna anö pakeke me ngä mätauranga kei a 
rätou. 

Ko Tü Rangatira pea tënei e para nei i te huarahi hou mö ngä mahi tätaki i te ao mätauranga. 
Koia tënei e whakatairanga nei i te oranga ake anö o te reo Mäori, o ngä tikanga Mäori, i te 
mätauranga Mäori, i ngä kaupapa Mäori, i ngä tümanako o te iwi Mäori, me te aro nui anö ki ngä 
hua ka puta ki ngä äkonga. 

He mea tiki atu ngä ariä o te tänga nei i te huhua o ngä puna mätauranga o roto i te mätauranga 
kaupapa Mäori, tae atu ki ënei e whai ake nei:

 ■ ngä mätauranga o ngä tumuaki 

 ■ ngä körero o te rängai i kohia mä roto i te whakarongo noa, i te mätakitaki noa, i ngä hui, me 
ngä uiuinga 

 ■ ngä tohutohu mai a ngä kairangahau i ngä mahi tätaki me ngä kähui kaupapa-here e mahi ana 
i tënei rängai 

 ■ ngä körero kua hua ake i ngä rangahau o Aotearoa me täwähi mö ngä hono i waenga i ngä 
kawenga kaitätaki me te pai ake o ngä hua ka puta ki ngä äkonga.

HE KUPU WHAKATAKI

E kore au e ngaro, te käkano i ruia mai i Rangiätea

E kore au e ngaro, te käkano i ruia mai i Rangiätea – e köpaki ana tënei i te tirohanga whänui mö 
Tü Rangatira, e whakatinana ana i tëtahi o ngä mätäpono o te iwi Mäori mai anö, arä, mai i a 
Rangiätea rä anö. 

E kore au e ngaro, te käkano i ruia mai i Rangiätea – e whakaü ana i te whakaaro ina möhio koe ki 
a koe anö, ki ö whakapapa, ki ö körero tuku iho, e kore rawa koe e ngaro. Kei reira anö te whakaaro 
e kore rawa te tuakiri Mäori e whatungarongaro: nö ngä tüpuna, he taonga tuku iho i tëtahi 
whakatupuranga ki tëtahi, ä, e ora tonu nei i roto i ä tätou mokopuna. 

E kore au e ngaro, te käkano i ruia mai i Rangiätea – e whakahau ana i ngä kaitätaki kia whai i tëtahi 
ara tätaki, kia whakapau kaha ki tëtahi ara whakaako e poipoi ana i ngä mokopuna kia ekea e 
tënä, e tënä te tino taumata e taea ana e ia i runga anö i tana tü hei Mäori, arä, kia möhio rätou 
ko wai rätou, kia Mäori te reo körero, kia äta tiaki anö rätou i ngä tikanga Mäori, i te mätauranga 
Mäori hei taonga mä ngä uri whakaheke. 

E whaihua ai ngä mahi tätaki, me häpai te whakaaro mä te reo, mä ngä tikanga, mä ngä 
mätauranga Mäori e möhio ai ngä mokopuna ki tö rätou tuakiri hei tangata whenua i Aotearoa.

HE TIROHANGA WHĀNUI

NGĀ MĀTĀPONO ĀRAHI
E whä ngä mätäpono ärahi e noho ana hei tüäpapa mö Tü Rangatira:

Ka	taea	tonutia	e	te	Mäori	 Ahakoa ko wai te äkonga Mäori, he mutunga kore ngä mea ka
 taea e ia.

He	taonga	tonu	te	Mäoritanga	 Ahakoa ko wai te äkonga Mäori, he taonga motuhake anö täna,
 arä, ko töna Mäoritanga tërä.

Nö	roto	tonu	i	a	koe	te	kaha Ahakoa ko wai te äkonga Mäori, nö roto tonu i a ia te kaha e
 ekea ai e ia ngä taumata, i runga i tana tü hei Mäori.

Te	mana	motuhake Ahakoa ko wai te äkonga Mäori, e tika ana anö kia noho ia 
 ki tënei ao, kia ako anö ia i runga i te mana motuhake o te 
 tangata whenua o Aotearoa. 

NGĀ ARATOHU
Kua whakaritea te hanga o ngä aratohu o Tü Rangatira ki te korowai. He taonga tuku iho 
te korowai mai i tëtahi whakatupuranga ki tëtahi, e rere ngätahi ana me ngä tohutohu o te 
whakataukï rä, E kore au e ngaro, te käkano i ruia mai i Rangiätea. 

Nö roto mai i te korowai ngä ähuatanga matua e toru o ngä aratohu, arä, te aho tapu, ngä whenu 
me ngä aho. 

Te	Aho	Tapu	–	Te	Arotahi	ki	ngä	Äkonga

Ko te aho tapu, te io tuatahi, te io matua o te korowai. Koia e waitohu ana i te arotahinga ki ngä 
äkonga, ä, mö Tü Rangatira, kua tapaina ko ‘Ngä Mokopuna’, e tohu ana i te puta o ngä äkonga. 

Ngä	Whenu	–	Ngä	Türanga	Mätämua	e	Whitu	o	te	Kaitätaki	

Ka heke mai ngä whenu i te aho tapu. Ko ia whenu e waitohu ana i tëtahi türanga o te kaitätaki. 
Koia ënei, ko ngä türanga e whitu nei:

1.	He	Kaitiaki	 	 	

2.	He	Kaiwhakarite	 	

3.	He	Kanohi	Matara	 	 	

4.	He	Kaiako	 	 	 	

5.	He	Kaimahi	 	 	 	

6.	He	Kaikötuitui		 	 	

7.	 He	Kaiarataki	 	   

Ngä	Aho	–	Ngä	Arotahinga	Mätämua	e	Whitu

Ka rere haere ngä aho o te korowai i waenga i öna whenu, e piri tahi ai ngä wähanga katoa hei 
käkahu. Ko ia aho tëtahi arotahinga matua mö ngä mahi tätaki: 

1. Te Mana Mokopuna te whakanoho mai i te äkonga ki waenganui pü o ngä  
 whakaaro, o ngä mahi 

2. Te Mana Wairua te noho ora taha wairua o te äkonga, o te tangata, me te  
 aro nui ki te katoa öna

3. Te Mana Tangata te whakaae he wähi nui kei ngä taura tangata e tino  
 whaihua ai ngä mahi 

4. Te Mana Reo te whai kia pümau te reo Mäori 

5. Te Mana Tikanga ngä tikanga Mäori 

6. Te Mana Mätauranga Mäori ngä körero me ngä mätauranga Mäori 

7. Te Mana Ä-Kura te noho ahurei o tënä, o tënä kura

TE AHO TAPU – TE AROTAHI KI NGĀ ĀKONGA
Ko te aho tapu, te io tuatahi, te io matua o te korowai. Koia e tühonohono ana i ngä whenu me ngä 
aho o te korowai. I roto i te horopaki o ngä mahi tätaki, ko te aho tapu e tohu ana i ngä mokopuna. 

Kei te tütohi i raro nei ëtahi whakaaro tïmatanga hei whakangangahu ake i te aronga o ngä mahi 
tätaki, e nui ake ai, e tiketike ake ai ngä mahi ka taea me ngä mea tërä tonu pea ka taea e ngä 
äkonga Mäori. Me kï, he tohunga toi te kaitätaki, ä, ina whatua e ia ngä mea e tohua ana i ngä pou 
tuatahi e rua, ka oti mai i a ia he korowai ätaahua, he kaha tonu, he whaimana tonu, e puta ai ngä 
hua e tika ana ki ngä äkonga. 

Ngä	ähuatanga		
o	te	kaitätaki	

 he äta whakaaro, 
he matara, he 
hinengaro auaha, 
he pukumahi, 
he möhio ki te 
whakatïtina i ngä 
pouako, i ngä 
äkonga, e ekea 
ai ngä taumata 
mätauranga teitei

	he matahuhua 
öna pükenga,  
öna mätauranga 

	ka whakaata i 
te noho ora, ka 
tutuki i a ia ngä 
türanga o te 
kaitätaki i runga  
i te mäia. 

Ngä	kawenga		
a	te	kaitätaki

 ka whakarite 
huarahi e puta 
ai ngä ihu o ngä 
äkonga Mäori 

 ka whakarerekë i 
ngä kaupapa-here 
me ngä kawenga 
whakaako kia 
hängai ki ngä 
hiahia o ngä 
äkonga Mäori 

 ka whakahauhau 
kia tuawhiti 
tonu ngä mahi 
whakaako ki te 
reo Mäori 

 ka whiri taura 
tangata ki te 
hapori ako me  
tua atu. 

Ngä	hua	whänui
 ka puta te ihu i 

ngä mahi rapu 
mätauranga, i 
runga anö i tana 
tü hei Mäori

 ka mahi tahi ki 
ëtahi atu ki te 
whiriwhiri i ngä 
ara ako, rapu 
mätauranga 
whaihua 

 ka tino eke ki 
ngä taumata 
taha ahurea, ka 
whakatinana i 
tana noho ahurei, 
taha ahurea nei

 ka uru atu, ka äta 
whai wähi atu ki 
te ao Mäori 

 ka whiwhi i ngä 
pükenga me 
ngä mätauranga 
whänui e 
hiahiatia ana e 
uru ai, e whai 
wähi atu ai ia ki 
ngä nekeneke o 
Aotearoa me te  
ao nui tonu.

Ngä	hua	whäiti
  ka ekea e ia ngä 

taumata e tika ana 
möna  

  ka puta ki a ia 
he  painga taha 
mätauranga  

  ka pakari te tü i runga i 
tana möhio he Mäori ia 

  ka äta mahi kia noho 
ora tana whänau, tana 
hapü, tana iwi 

  ka uru ki te ao Mäori 
me te ao whänui

  ka mäia te tü hei 
mängai mö te ao Mäori 
ki iwi kë 

  ka täraia he whanonga 
pai mö te wähi ki te 
mahi 

  ka takatü ki te kawe 
ake i te mahi

  ka whakahängai i ana 
pükenga ki te maha 
tonu o ngä türanga 
mahi 

  ka pai ana köwhiringa 
i te aramahi 

  ka pai, ka ähuareka 
tana noho ki te ao 

 ka äta uru atu ki 
ngä kaupapa o te 
porihanga

  ka whai wähi atu ki te 
tupu haere o te öhanga 

  ka rangatira ngä 
whakaaro, ngä mahi  
ki ëtahi atu

  ka mahi kia ako tonu 
ä mate noa.

NGĀ WHENU – NGĀ TŪRANGA 
MĀTĀMUA O TE KAITĀTAKI
Ka heke mai ngä whenu o te korowai i te aho tapu. Ko ia whenu e waitohu ana i tëtahi türanga 
matua o te kaitätaki. Koia ënei: 

Te türanga o te kaitätaki: Ngä mahi:

HE	KAITIAKI	

Ka maru koe i töku püreke,  
he kahu pïtongatonga

he tiaki, he poipoi i tëtahi taiao atawhai, e 
uaratia ai ngä tängata me ngä whakaaro; e 
häpaitia ai te hauora, te haumaru me te noho 
ora; e torokaha ai ngä taura tangata 

HE	KAIWHAKARITE	

E kore te matau e rawe ki te moana 
takai ai, engari anö a uta

he whakahaere i ngä tängata, i ngä taiao, i 
ngä whakaakoranga kia nui te whaihua, kia 
iti ngä whakapaunga, e pai ake ai ngä hapori 
whakaako me ngä hapori ako 

HE	KANOHI	MATARA	

Mäku e whatu, mä koutou e täniko

he kawe i ngä mahi tätaki i runga i te nanao 
atu i ngä whakaaro hou me te anga o te 
titiro ki tua, kia whiwhi ai ngä äkonga i ngä 
mätauranga, i ngä pükenga me ngä uara e 
angitu ai rätou i te rautau 21, i tä rätou tü hei 
Mäori, hei tängata anö o te ao 

HE	KAIAKO	

Ko te manu e kai ana i te miro, nöna 
te ngahere. Ko te manu e kai ana i te 
mätauranga, nöna te ao

he ako tauutuutu, he whakatauira papai i 
te nanaotanga atu o ngä whakaaro hou, e 
waihangatia ai, e horahia ai ngä horopaki ako 
tüturu me ngä akoranga tuawhiti tonu

HE	KAIMAHI	

Ehara taku toa i te toa takitahi,  
engari he toa takitini

ko te ärahi mä te kawe tonu i te mahi, he äta 
mahi tahi ki ngä hoamahi e nui ake ai tö rätou 
ähei ki te whakatutuki haere i ngä whäinga a 
te kura

HE	KAIKÖTUITUI	

Kotahi te köhao o te ngira e kuhuna  
ai te miro mä, te miro pango, te  
miro whero

he tuitui, he poipoi taura tangata, he taka 
i waenga i ngä röpü, e tutuki haere ai ngä 
whäinga a te kura 

HE	KAIARATAKI	

Kaua e rangiruatia te häpai o te hoe;  
e kore tö tätou waka e ü ki uta

he whakatairanga i te tärainga me te 
whakatinanatanga o ngä rautaki, ngä mahere 
me ngä kaupapa-here, e eke ai ia äkonga ki 
te tino taumata e taea ana e ia, e puta ai töna 
ihu i ngä mahi rapu mätauranga, i runga anö i 
tana tü hei Mäori 

NGĀ AHO – NGĀ AROTAHINGA 
MĀTĀMUA O NGĀ MAHI TĀTAKI 
Ka rere haere ngä aho o te korowai i waenga i öna whenu, e piri tahi ai ngä wähanga katoa hei 
käkahu. Ko ia aho tëtahi arotahinga matua mö ngä mahi tätaki, inä koa: 

Te arotahinga matua: Te arotahinga a te 
kaitätaki:

Ngä hua ka puta ki 
ngä äkonga:

TE	MANA	
MOKOPUNA	

Ko te mokopuna 
te pütake o te 
mätauranga

ngä mea tërä tonu 
ka taea e te äkonga, 
me te puta o töna 
ihu i ana mahi rapu 
mätauranga

Ka tuawhiti tonu 
ngä mätauranga ka 
horahia mä te äkonga, 
ko te arotahinga ia, 
ko te whai kia tutuki 
katoa i a ia ngä mea 
ka taea e ia, kia puta 
anö ia, i runga i tana 
tü hei Mäori, hei 
tangata anö o te ao

TE	MANA	WAIRUA

He puna wairua
He puna tangata

te noho ora o tënä, o 
tënä äkonga – taha 
tinana, taha kare 
ä-roto, taha päpori, 
taha mätauranga 

I roto i te ähua o tana 
kawe i a ia, i ana waiaro 
me ana whanonga, ka 
kitea te kiritau me te 
ngäkau pai o te äkonga 
ki a ia anö

TE	MANA	TANGATA

He toi whakairo,  
he mana tangata

te whiri i ngä taura 
tangata i runga i 
te whakapono, i te 
ngäkau pono, me te 
whakaaro rangatira ki 
ëtahi atu 

Ka pakari haere 
te noho ora o te 
äkonga – taha tinana, 
taha wairua, taha 
hinengaro; ka märama 
haere ki töna anö 
ahurei ki tënei ao; ka 
möhio, ka whakaaro 
pai ki öna ake 
ähuatanga whaiaro, 
me ö ëtahi atu

TE	MANA	REO

Ko te reo te waka 
wairua o ö tätou 
tïpuna

te whakarite, te 
whakapakari ake, 
te whakapümau i 
te horahanga o ngä 
whakaakoranga 
tuawhiti tonu ki te 
reo Mäori, i roto i ngä 
kawenga o ia rä 

Ka möhio tonu te 
äkonga ki te  
äta whakaaro, ki te 
körero, ki te pänui, ki 
te tuhi ki te reo Mäori 
me te reo Päkehä

TE	MANA	TIKANGA

He tangata i äkona ki 
te whare, tünga ki te 
marae tau ana

te whai kia kawea ake 
ngä tikanga Mäori e 
tika ana i roto i ngä 
whakahaere me ngä 
mahi katoa o te kura

Ka möhio pai te äkonga 
ki öna whakapapa, ka 
whai whakaaro nui ki 
ngä tümanako me ngä 
wawata o tana whänau, 
o tana hapü, o tana iwi 

TE	MANA	
MÄTAURANGA

Ko te waka mätauranga, 
he waka eke noa

te whakaü i te whakaaro 
he hua anö kei roto i 
te tü hei Mäori, me te 
whakaaro Mäori 

Ka märama te äkonga 
ki ngä titiro o näianei 
me ngä titiro o neherä 
ki te ao Mäori me te  
ao türoa 

TE	MANA	Ä-KURA

Mä tätou katoa hei 
whakatö i te whakaaro 
ka puta ki te ao

te tautohu, te 
whakatakoto kaupapa 
whakaako, kaupapa 
ako e hängai pü ana ki 
ngä whäinga me ngä 
wawata o ngä whänau 
o te kura

Ka whakahihikongia te 
hinengaro o te äkonga 
i roto i tëtahi taiao e 
mämä ai te ako

HE KAITIAKI 
Ko te tino o te türanga kaitiaki, he tü hei taurima, hei 
whakaruruhau mö ngä ähuatanga katoa o te kura. Ko tëtahi 
aronga matua i konei, ko te tiaki, ko te häpai i te hauora, i te 
haumaru, i te oranga whänui o ngä äkonga me ngä kaimahi, 
tae atu ki a koe anö, e pai ai tö ärahi i runga i te tühauora. 
Kei te kaitiaki anö te kawenga ki te kökuhu atu i ngä uara 
taketake ki roto i ngä mahi, arä, ko te aroha, te manaaki, 
te tiaki, te äwhina, te whanaungatanga, te whakaako, 
te whakapono, te ngäkau harikoa, te ngäkau mähaki, te 
whakapakari hinengaro, ä, me te whakaü i ënei hei tähü 
mö te noho ora o te äkonga. Me arotahi anö te kaitiaki 
ki te poipoinga o ngä taura tangata, te reo Mäori me öna 
tikanga, me te mätauranga Mäori hei tüäpapa mö ngä tikanga 
whakaako, tikanga ako. 

NGĀ TŪRANGA ME NGĀ 
KAWENGA A TE KAITĀTAKI

HE KAITIAKI 
“Ka maru koe i töku püreke, he kahu pïtongatonga”

He	tiaki,	he	poipoi	i	tëtahi	taiao	atawhai,	e	uaratia	ai	ngä	tängata	me	ngä	
whakaaro;	e	häpaitia	ai	te	hauora,	te	haumaru	me	te	noho	ora;	e	torokaha	
ai	ngä	taura	tangata

AROTAHINGA	MATUA:	TE	MANA	MOKOPUNA

Whäinga:	Kia hauora, kia haumaru ngä äkonga, kia pai ake tö rätou noho ora

Kawenga	kaitätaki:	

 ko te mahi kia haumaru, kia wairua atawhai, kia ähuru, kia hauora anö te taiao e 
whakaakona ai ngä äkonga katoa 

 ko te mahi kia ea katoa ngä kawenga taha ture, kia takoto anö ngä kaupapa-here 
mö te whakatutuki, te aroturuki me te arotake i ngä tikanga hauora, haumaru 

 kia taunga ngä kaimahi katoa ki ngä tikanga mö te tiaki i ngä mokopuna, tae atu ki 
te noho hauora me te noho haumaru 

AROTAHINGA	MATUA:	TE	MANA	WAIRUA

Whäinga: Kia mau tonu, kia pai ake te noho ora o ngä äkonga, o ngä kaimahi me 
ngä whänau i runga anö i te ü ki ngä uara taketake

Kawenga	kaitätaki:
 kia takoto he taiao ka tautoko, ka whakapai ake i te noho ora o ngä äkonga 
 ko te tiaki, ko te whakapümau i te noho ora o ngä äkonga 
 ko te tiaki i a koe anö, ko te whai kia noho ora koe, e taea ai e koe ngä kawenga o 

te kaitätaki te pïkau 
 ko te hanga i tëtahi taiao e häpai ana i ngä uara taketake o te hapori o te kura 

AROTAHINGA	MATUA:	TE	MANA	TANGATA

Whäinga: Kia tiakina, kia whakapümautia tëtahi taiao poipoi, taiao ähuru, e torokaha 
ai, e kaingäkautia ai ngä taura tangata, e whakanuia ai ngä whakaaro 

Kawenga	kaitätaki:

 ko te äta whakaatu i te atawhai, i te whakaae kia whakapä te tangata ki a koe, me 
te ngäkau tuwhera

 ko te whakaatu i te whakaaro nui me te whakapono ki ngä äkonga, ngä kaimahi 
me ngä whänau 

 ko te whai kia noho tapu tonu ngä körero e tika ana kia noho tapu 

AROTAHINGA	MATUA:	TE	MANA	REO

Whäinga: Kia tiakina, kia whakakahangia ake te reo Mäori, mä te kawe i ngä rautaki 
whakaako tuawhiti e tino kaha ai te tupu haere o te reo Mäori o ngä äkonga 

Kawenga	kaitätaki:

 ko te whai kia matatau tonu, kia mäia anö ngä pouako ki te whakaako ki te reo Mäori 
 ko te whai kia whakaata ngä rauemi i ngä whäinga ako mätämua o te 

whakaakoranga reo tuawhiti tonu 
 ko te häpai i ngä kaupapa-here whakatü kaimahi e noho tiketike mai ai ngä pükenga 

reo Mäori me te hiahia whakapau kaha ki te reo Mäori 
 ko te whakatïtina i ngä äkonga me te whai kia pärekareka ki a rätou te ako i te reo 

Mäori 

AROTAHINGA	MATUA:	TE	MANA	TIKANGA

Whäinga: Kia whakapümautia, kia kawea ake, kia kaingäkautia, kia whakaorangia 
ake ngä tikanga Mäori

Kawenga	kaitätaki:

 ko te whakapau kaha kia whäia ngä tikanga Mäori e tika ana i roto i ngä mahi katoa 
o te kura 

 ko te whakaae kia noho ngä körero mana whenua hei tino wähanga o ngä mahi ako
 ko te pïkau i tëtahi wähi nui o ngä mahi whakaora ake i ngä tikanga 

AROTAHINGA	MATUA:	TE	MANA	MÄTAURANGA

Whäinga: Kia whakapümautia, kia tiakina te mätauranga Mäori hei tüäpapa mö te 
whakaako me te ako

Kawenga	kaitätaki:

 ko te mahi kia noho mai ngä uara, ngä mätauranga me ngä pükenga o te mätauranga 
Mäori hei tüäpapa mö ngä kaupapa whakaako, kaupapa ako 

 ko te akiaki kia mau tonu, kia tiakina, kia whakatupuria anö hoki te mätauranga Mäori 

AROTAHINGA	MATUA:	TE	MANA	Ä-KURA

Whäinga: Kia tiakina te mana o te kura, mä te poipoi i tëtahi ahurea ngaio e 
whakamau ana kia eke ngä äkonga ki ngä taumata, kia angitu rätou

Kawenga	kaitätaki:

 ko te ärahi i te tärainga me te whakatinanatanga o ngä kaupapa e tutuki ai ngä 
hiahia, ngä whäinga me ngä tümanako taha mätauranga o ngä äkonga 

 ko te whakaae he wähi nui kei ngä whänau me ngä iwi i roto i te tärainga, te 
whakatutukinga me te arotakenga o ngä kaupapa whakaako, kaupapa ako 

HE KAIWHAKARITE 
Ko tä te kaiwhakarite, he whakataki i te taha whakahaere o 
te kura, i runga i te whai kia nui te whaihua o ngä mahi, kia 
iti anö ngä whakapaunga. Ko te arotahinga, ko ngä pünaha 
e tautoko ana i ngä whäinga taha mätauranga o te kura. Ko 
ëtahi o ngä kawenga o tënei türanga, ko te whakahaere i 
ngä tängata, i ngä rawa, i ngä pünaha whakahaere, me ngä 
kaupapa whakaako, kaupapa ako, kia puta ai ngä hua e pai 
ake ai ngä hapori ako. Mä te kaiwhakarite anö e whakataki 
te urunga mai o ngä ähuatanga hou; mäna e whakakaha 
ake te äheinga o ngä kaimahi i ëtahi türanga matua; mäna 
e whakatïtina te kura kia mahi tahi, kia whakapau kaha, kia 
kaikama tonu, kia höhonu ake te ako; mäna e whakapiki ake 
ngä tümanako e teitei kë atu ai ngä taumata e ekea ana e ana 
äkonga, e kaha kë atu ai tö rätou angitu. 

NGĀ TŪRANGA ME NGĀ 
KAWENGA A TE KAITĀTAKI

HE KAIWHAKARITE
“E kore te matau e rawe ki te moana takai ai, engari anö a uta”

He	whakahaere	i	ngä	tängata,	i	ngä	taiao,	i	ngä	whakaakoranga	kia	nui	te	
whaihua,	kia	iti	ngä	whakapaunga,	e	pai	ake	ai	ngä	hapori	whakaako	me	
ngä	hapori	ako

AROTAHINGA	MATUA:	TE	MANA	MOKOPUNA

Whäinga:	Kia whakahaeretia te kura i runga i te whai kia ekea e ngä äkonga ngä 
taumata e taea ana e rätou, kia angitu rätou, i runga i tä rätou tü hei Mäori i Aotearoa, 
otirä, i te ao whänui tonu

Kawenga	kaitätaki:

 ko te whakahaere i ngä pünaha kaunuku mö ngä kaiako, ngä äkonga me ngä 
whänau 

 ko te whakataki i te hötaka mö ngä äkonga me ngä kaiako kia märama tonu, kia 
tautika, kia whai tikanga anö

 ko te whakahaere i ngä kaimahi me ngä rawa i runga i te iti o ngä whakapaunga, ä, 
kia waiho ko te whakaako me te tautoko i te ako a ngä äkonga, tä rätou eke ki ngä 
taumata, me te puta o ö rätou ihu i ngä mahi, hei arotahinga 

 ko te whakapau kaha kia noho ko te ako te whäinga tömua 
 ko te mahi kia uru mai, kia whai kiko tonu, kia pümau tonu ngä äkonga me ngä 

whänau ki ngä mahi rapu mätauranga 
 ko te whakarite me te tuitui haere i te inenga o te ako haere a ngä äkonga, he mahi 

kia auau te mahia mai
 ko te whakahaere i ngä pünaha pärongo me ngä pünaha whakaputu e tötika ana, e 

mämä ana te whakamahi 
 ko te akiaki i ngä äkonga kia riro mä rätou tonu e whakarite ö rätou häora mahi, ö 

rätou häora aha atu, e tutuki katoa ai i a rätou ngä mea e tika ana kia tutuki 
 ko te whakatakoto i ngä kaupapa-here me ngä tikanga e rite ana hei tautoko i te 

puta o ngä äkonga i ngä mahi rapu mätauranga 
 ko te whakatïtina i ana tängata kia äta mahi tahi, kia whakapau kaha, kia kaikama 

tonu, me kore e teitei kë atu, e teitei kë atu ngä taumata e taea ana e ngä äkonga 
 ko te akiaki kia tü he hapori ako ngaio i roto i te kura, ki ëtahi atu kura anö hoki, e 

pai ake ai ngä hua e puta ana ki ngä äkonga

AROTAHINGA	MATUA:	TE	MANA	WAIRUA

Whäinga: Kia tautokona, kia tiakina te noho ora o ngä äkonga, ngä kaimahi me 
ngä whänau

Kawenga	kaitätaki:

 ko te whakahaere i ngä pünaha me ngä tikanga e häpai ana i te oranga wairua, i te 
oranga ngäkau o te tangata, koia hoki tëtahi wähanga nui o te noho ora o te tangata 

 ko te tautoko i ngä äkonga, ngä kaimahi me te kura ina pä he raru, he uauatanga ki 
a rätou, taha whaiaro, taha ngaio ränei 

 ko te whakahaere i ngä kaimahi i runga i te ü ki ngä tikanga e tika ana, me te 
tautoko mai anö a ngä kaupapa-here whaikiko tonu 

AROTAHINGA	MATUA:	TE	MANA	TANGATA

Whäinga: Kia äta körero tahi, kia äta mahi tahi ki te tängata i runga i te whai kia mau 
tonu te mana, te kiritau o te katoa

Kawenga	kaitätaki:

 ko te akiaki kia whai wähi mai ngä äkonga me ngä kaimahi ki ngä whakahaere, e 
puta ai he painga ki te kura 

 ko te whakarite me te whaiwhai haere i ngä ara whakapakari i te ngaiotanga o ngä 
kaimahi 

 ko te mahi kia kitea tonutia tö ngäkaunui ki te tangata i roto i ö mahi whakahaere, 
kia kitea tonutia tö ngäkau atawhai, tö aro nui ki ëtahi atu, me te whakaae öu kia 
whakapä mai ngä tängata ki a koe 

 ko te häpai i tëtahi ariä whakahaere e arohaina tonutia ai ngä ähuatanga kei runga 
i ngä äkonga me ngä kaimahi

 ko te mahi kia wätea ngä whänau ki te whai wähi mai ki ngä tikanga whakahaere 
 ko te mahi kia märama pai ngä whänau ki ngä kaupapa-here me ngä tikanga taha 

whakahaere 
 ko te whai kia pai mai, kia whakapono mai ngä whänau ki ngä mahi whakahaere 

o te kura
 ko te tärai i ngä mahere piki türanga mö ngä kura e whai ana i te ara tätaki

AROTAHINGA	MATUA:	TE	MANA	REO

Whäinga: Kia whakamahia te reo Mäori i roto i ngä pünaha whakahaere

Kawenga kaitätaki:

 ko te whakapau wä, ko te whakapau rawa ki te whakapakari i ngä kaimahi kia 
matatau ake ai rätou ki te reo Mäori

 ko te tärai me te whakatinana i ngä kaupapa-here kimi kaimahi e tino märama ai 
te kitea o ngä pükenga reo Mäori me te hiahia whakapau kaha ki te reo Mäori e 
kimihia ana

AROTAHINGA	MATUA:	TE	MANA	TIKANGA

Whäinga:	Kia häpaitia, kia whakanuitia ngä tikanga Mäori i roto i ngä mahi 
whakahaere i te kura

Kawenga	kaitätaki:

 ko te whakapau wä, ko te whakapau rawa ki te whakapakari i ngä kaimahi kia 
matatau ake ai rätou ki ngä tikanga Mäori 

 ko te tärai i ngä kaupapa-here kimi kaimahi e märama ai te kitea o ngä pükenga 
me te aro nui ki ngä tikanga Mäori e kimihia ana

AROTAHINGA	MATUA:	TE	MANA	MÄTAURANGA

Whäinga: Kia kökuhua atu te mätauranga Mäori ki roto i ngä kaupapa-here me ngä 
tikanga whakahaere

Kawenga	kaitätaki:

 ko te mahi kia noho tüäpapa mai ngä uara, ngä mätauranga me ngä pükenga o te 
mätauranga Mäori taketake ake ki roto i ngä mahi whakahaere 

 ko te ärahi i ngä kaimahi kia uru ai rätou ki te ako ä-uiui me te rangahau 
täwariwari hei tautohu i te mätauranga Mäori taikäkä, hei whakaemi anö i ngä 
taunakitanga e tautokona ai te ako a ngä äkonga 

 ko te tärai i ngä pünaha, ngä kaupapa-here me ngä tikanga whakahaere e haere 
kötui ana ki ngä tikanga Mäori hei whakarite, hei waihanga, hei whakahaere i ngä 
kaupapa whakaako tuawhiti e puta ai ngä painga e tino uaratia ana ki ngä äkonga 

AROTAHINGA	MATUA:	TE	MANA	Ä-KURA

Whäinga: Kia whakahaeretia ngä kaupapa whakaako me ngä kaupapa ako e puta ai 
ngä hua pai ki ngä äkonga

Kawenga	kaitätaki:

 ko te tärai me te whakahaere i ngä pünaha mö te kura whänui e takoto ai he 
kaupapa tuawhiti hei tautoko, hei whakakaha ake i te ähei o ngä äkonga ki te eke ki 
ngä taumata i runga anö i tä rätou tü hei Mäori 

 ko te tärai i tëtahi tikanga arotake whaiaro hei aroturuki, hei äta tirotiro e pëhea 
ana te neke whakamua o te kura, ina whakatairitea ki ngä tau o mua atu, mö te 
wähi ki te matatau o ngä äkonga ki te tuhi, ki te pänui, ki te räwekeweke tau 

HE KANOHI MATARA
Kei te kanohi matara te pïkaunga ki te kawe i te kura ki mua 
tonu o te ao rapu mätauranga me öna whakaaro hou, öna 
tikanga hou – kia kaua e takamuri noa. Mä te kanohi matara 
anö te whakaaro höhonu, mäna e aro nui ki ngä rä ki tua, 
mäna e whakatakoto ngä rautaki mö te kura mö ngä rä kei 
te heke iho. I ënei wä hurihuri, me hinengaro auaha, me 
whakaaro hou. E tutuki ai tënei pïkaunga noho matara, me 
märama ki ngä ähuatanga o mua, ki ngä ähuatanga o näianei, 
me ähua kite anö ka pëhea ngä rä kei mua o te aroaro, e 
tino tika ai te whängai i ngä äkonga ki te mätauranga, e pai 
ai tä rätou noho ki te ao. Me kauawhi anö te kanohi matara 
i ngä ähuatanga päpori hou, i ngä ähuatanga hangarau hou, 
i ngä whakaaro hou, i ngä mätauranga hou, otirä, me te 
mahi kia haere kötui ënei me ngä tikanga Mäori i roto i ngä 
mätauranga e whängaia ana ki ngä mokopuna. 

NGĀ TŪRANGA ME NGĀ 
KAWENGA A TE KAITĀTAKI

HE KANOHI MATARA
“Mäku e whatu, mä koutou e täniko”

He	kawe	i	ngä	mahi	tätaki	i	runga	i	te	nanao	atu	i	ngä	whakaaro	hou	me	
te	anga	o	te	titiro	ki	tua,	kia	whiwhi	ai	ngä	äkonga	i	ngä	mätauranga,	i	ngä	
pükenga	me	ngä	uara	e	angitu	ai	rätou	i	te	rautau	21,	i	tä	rätou	tü	hei	Mäori,	
hei	tängata	anö	o	te	ao

AROTAHINGA	MATUA:	TE	MANA	MOKOPUNA

Whäinga: Kia whakangungua ngä äkonga ki ngä mätauranga, ngä pükenga me ngä 
uara e angitu ai, e ora ai rätou i te rautau 21, i runga i tä rätou tü hei Mäori i Aotearoa, 
hei tängata anö o te ao whänui

Kawenga	kaitätaki:

 ko te whakatïtina i ngä äkonga, mä te hora i ngä wheako ako tuawhiti tonu e 
whakaara ake ana i ngä whakaaro hou, otirä, me ngä wheako e arotahi ana ki ngä 
hiahia o ngä äkonga me ngä mea e pärekareka ana ki a rätou 

 ko te mahi kia noho takatü te kura ki te whaiwhai haere i ngä ara tërä ka wätea e 
neke whakamua ai te whakaako me te ako, e puta ai he painga ki ngä äkonga 

 ko te matara tonu ki ngä ähuatanga hou me ngä kauneketanga i te ao rapu 
mätauranga, mä te pänui i ngä körero huhua, te haere ki ngä hui me ngä wänanga 

 ko te ako mai i ngä äkonga tonu mö te wähi ki tä rätou titiro ki te ao, ngä 
hangarau, ngä ähuatanga hou, me ö rätou tümanako taha ako 

 ko te whakatakoto i ngä ara e tahuri ai te kura whänui ki ngä kaupapa whakaako 
me ngä kaupapa ako ko te äkonga tonu te pokapü 

 ko te uru ki ngä kaupapa whakapakari ngaiotanga hei äkonga kei mua i ëtahi atu e 
ärahi ana

AROTAHINGA	MATUA:	TE	MANA	WAIRUA

Whäinga: Kia noho takatü ki ngä mea tërä ka whakararu i te noho ora o ngä äkonga, 
ngä kaimahi me ngä whänau

Kawenga	kaitätaki:

 ko te aro nui, ko te manawanui ki ngä ähuatanga ka päpä mai ki ngä äkonga, ngä 
kaimahi me ngä whänau 

 ko te mahi kia paku räwekewekehia ngä tikanga whakaako me ngä tikanga ako kia 
ea ai ngä hiahia whaiaro o ngä äkonga, o ngä tängata takitahi, tae atu ki ngä röpü 

 ko te whai kia möhio ia ki ngä kaupapa e kawea ana i te kura me te hapori whänui 
mö te wähi ki ngä ähuatanga tërä ka pä ki ngä whäinga rapu mätauranga a te kura, 
ngä äkonga, ngä kaimahi, ngä whänau o te kura, me te iwi 

 ko te whiri, ko te morimori i ngä hononga mahi tahi me ngä haumi haepapa torokaha 
tonu ki ngä whakahaere mätauranga, ngä pütahi päpori me ngä whakahaere a ngä iwi 

 ko te waihanga i tëtahi taiao whakaako, taiao ako e arotahi ana ki ngä hua pai 
 ko te mahi tahi taha ngaio nei ki ëtahi atu kaitätaki, e tü ai he hapori ako kaha ki te 

poipoi, ki te whakaako i ëtahi atu, me te tü o öna anö haumi mahi tahi

AROTAHINGA	MATUA:	TE	MANA	TANGATA

Whäinga:	Kia whakatairangatia, kia tautokona ngä taura tangata tühauora tonu i ngä 
paparanga katoa – ki ngä tängata takitahi, ki ngä whänau o te kura, ki ngä iwi, ki ngä 
kaimahi, ki ngä äkonga, me te hapori ako 

Kawenga	kaitätaki:

 ko te mahi kia torokaha tonu ngä hononga ki ngä whänau o te kura me te hapori 
ako, kia takoto ai he taiao mahi tahi ko te äta puta o ngä ihu o ngä äkonga i ngä 
mahi rapu mätauranga te arotahinga

 ko te mahi kia wätea ki ngä kaimahi me ngä äkonga ngä huarahi mätauranga e 
mahi tahi ai rätou ki ngä röpü me ngä whakahaere o waho ki te whakawhänui ake i 
ö rätou möhiotanga 

 ko te whakarite huarahi e äta whakanuia ai ngä mea ka tutuki i ngä äkonga

AROTAHINGA	MATUA:	TE	MANA	REO

Whäinga: Kia whakatairangatia, kia whakawhänuitia ake te matatau o ngä äkonga ki 
te reo Mäori

Kawenga	kaitätaki:

 ko te akiaki, ko te whakapau kaha kia noho ko te reo Mäori te reo kawe i ngä mahi katoa 
 ko te mahi kia möhio ngä kaimahi ki ngä whakaritenga hou e pä ana ki te reo Mäori 
 ko te tautoko i ngä kaimahi kia uru ai rätou ki ngä kaupapa whakapakari i tö rätou 

reo Mäori 

AROTAHINGA	MATUA:	TE	MANA	TIKANGA

Whäinga:	Kia noho takatü ki ngä mea tërä ka taupatupatu ki ngä tikanga Mäori o te 
kura 

Kawenga	kaitätaki:
 ko te takatü ki te whakamarumaru, ki te häpai i ngä tikanga e hängai ana i ngä 

wähi katoa e tika ana 
 ko te mahi kia tautika, kia hängai tonu ngä tikanga ki te mahi e mahia ana 
 ko te kimi i ngä äwhina a ngä pakeke, e pai ai tä rätou tohutohu mai i ngä tikanga 

e rite ana mö ngä äkonga me te kura 
 ko te whakarite me te whakahaere i ngä mahi whakaiti i te pä o te raru, e häpaitia 

ai ngä tikanga Mäori i roto i ngä mahi katoa o te kura 

AROTAHINGA	MATUA:	TE	MANA	MÄTAURANGA

Whäinga:	Kia noho mai te mätauranga Mäori hei ärahi i ngä mahi whakariterite i ngä 
kaupapa rapu mätauranga 

Kawenga	kaitätaki:
 ko te kuhu atu i ngä tikanga me te mätauranga Mäori ki roto i ngä whiriwhiringa i 

ngä mahere rautaki mö ngä rä kei te tü mai 
 ko te ‘titiro whakamuri e pai ai te ahu whakamua’, me te whakamahi i te 

mätauranga Mäori, ngä körero o mua, tae atu ki ngä mätauranga me ngä wheako e 
kukune tonu nei hei ärahi i ngä whakaritenga mö ngä rä kei mua

 ko te körero tahi ki te iwi, e pai ai tä rätou ärahi, tä rätou tohutohu mö te wähi ki 
ngä tikanga me te mätauranga Mäori 

 ko te tuitui atu i ngä mätauranga me ngä whakaaro o te iwi ki ngä whakaritenga 
me ngä whiriwhiringa ahu whakamua o te kura 

AROTAHINGA	MATUA:	TE	MANA	Ä-KURA

Whäinga: Kia whakatüria, kia whakatairangatia, kia whakapümautia ngä paerewa, 
ngä whäinga me ngä tümanako teitei tonu mö ngä äkonga katoa, mö ngä pakeke 
katoa o te kura  

Kawenga	kaitätaki:
 ko te whakatü, ko te whakawhänui atu i ngä kaupapa whakaako, kaupapa ako e 

hängai ana, e rere tahi ana ki ngä whakaaro me ngä tikanga papai o te wä mö te 
wähi ki te whakaako me te ako 

 ko te mahi kia auau te arotake i ngä kaupapa me ngä pünaha kia möhiotia ai ko ngä 
rautaki whakaako e kawea ana, ko ërä kua kitea këtia öna painga i te akomanga, ä, e 
äwhina tonu ana i ngä äkonga kia eke ki ngä taumata 

 ko te whakahauhau kia uru mai te whakaaro hou me te whakaaro auaha ki roto i 
ngä kaupapa whakaako, kaupapa ako huri noa i te kura 

 ko te whakahihiri i ngä äkonga kia ako ai rätou, mä te hora i ngä kaupapa me ngä 
tikanga whakaako, tikanga ako e pärekareka ana ki a rätou 

 ko te mahi kia mau tonu te aronga me te hono ki te ako a ngä äkonga me ngä 
kawenga o te akomanga 

 ko te ärahi i te kawe ä-ohu i ngä mahi o te akomanga, e kaha ake ai te puta o ngä 
ihu o ngä äkonga 

HE KAIAKO 
Ko tä te kaitätaki, he tü hei kaiako, hei kaiwhängai i te 
mätauranga tino pai nei. Arä töna arotahinga nui, ko te ärahi 
i runga te nanao atu i ngä whakaaro hou me te kauawhi i ngä 
tino mätauranga o te wä e pä ana ki te ako me te whakaako. 
Ko tëtahi ähuatanga nui o tënei türanga, ko te tü hei kaiako, 
hei äkonga anö hoki. Arä, ka whakawhitihia töna türanga 
kaiako me tö te äkonga, e märama ake ai ia ki ngä ähuatanga 
o te whakaako me te ako. 

NGĀ TŪRANGA ME NGĀ 
KAWENGA A TE KAITĀTAKI

HE KAIAKO
“Ko te manu e kai ana i te miro, nöna te ngahere. Ko te manu e kai ana i te 
mätauranga, nöna te ao”

He	ako	tauutuutu,	he	whakatauira	papai	i	te	nanaotanga	atu	o	ngä	
whakaaro	hou,	e	waihangatia	ai,	e	horahia	ai	ngä	horopaki	ako	tüturu	me	
ngä	akoranga	tuawhiti	tonu

AROTAHINGA	MATUA:	TE	MANA	MOKOPUNA

Whäinga: Kia möhio te kura ki ngä tino mätauranga o te wä mö te wähi ki te 
whakaako me te ako 

Kawenga	kaitätaki:	

 ko te tautoko, ko te äwhina i ngä hoamahi ki te kawe i ngä tikanga whaihua hei 
tautoko, hei whakawhänui ake i te ako a ngä äkonga – taha kura, taha ahurea,  
taha tinana 

 ko te whakahängai i ngä kauneketanga i te ao hangarau, i ngä tikanga whakaako 
me ngä rauemi, hei tautoko i te ako a ngä äkonga 

 ko te rite tonu o te aroturuki me te aromatawai i ngä mahi e tutuki ana i ngä 
äkonga me ngä kaiako 

AROTAHINGA	MATUA:	TE	MANA	WAIRUA

Whäinga:	Kia arahina ngä tikanga whakaako e tautoko ana i te hauora, i te haumaru 
me te oranga whänui o ngä äkonga, ngä kaimahi me ngä whänau 

Kawenga	kaitätaki:

 ko te whakatü i tëtahi taiao whakaako, taiao ako e whakaü ana i te hauora, te 
haumaru, te oranga hinengaro, te oranga tinana, te oranga wairua o ngä äkonga me 
ngä whänau o te kura 

 ko te mahi kia rongo tënä me tënä i te pärekareka, i te harakoa i roto i öna wheako ako 

AROTAHINGA	MATUA:	TE	MANA	TANGATA

Whäinga:	Kia arahina ngä mahi whakaako me ngä mahi ako i runga i te whakaaro 
nui, i te kaingäkau nui ki ngä taura tangata

Kawenga	kaitätaki:

 ko te tautoko i ngä kaiako kia pai ai tä rätou whakapakari ake i ö rätou pükenga 
whakaako 

 ko te whakaaro nui, ko te uara i ngä whakapaunga kaha a ngä kaiako ki te häpai i 
ngä tikanga tino papai i roto i te akomanga 

 ko te uara i te ‘whakawhitinga kaiako-äkonga’, e ako ngätahi ai te kaiako me te 
äkonga, tëtahi i tëtahi

AROTAHINGA	MATUA:	TE	MANA	REO

Whäinga: Kia arahina ngä mahi whakaako e äta whakamahia ai, e kaingäkautia ai te 
reo Mäori

Kawenga	kaitätaki:

 ko te akiaki, ko te whakapau kaha kia whakamahia te reo Mäori hei rauemi 
whakaako, hei ara whakatupu whakaaro hou, ä, hei ara whakatutuki i ngä whäinga 
päpori me ngä whäinga mätauranga 

 ko te äwhina i ngä kaiako ki te whakapakari ake i tö rätou matatau ki te reo Mäori, 
kia taea ai e rätou te whakawhänui atu te reo Mäori o ä rätou äkonga 

AROTAHINGA	MATUA:	TE	MANA	TIKANGA

Whäinga: Kia arahina te kawenga o ngä tikanga i roto i ngä kaupapa o te akomanga 
me ërä a te kura whänui 

Kawenga	kaitätaki:

 ko te whakatairanga i ngä tikanga Mäori i roto i ngä kaupapa o te akomanga me 
ngä kawenga a te kura whänui 

AROTAHINGA	MATUA:	TE	MANA	MÄTAURANGA

Whäinga: Kia kökuhua atu te mätauranga Mäori ki roto i ngä tikanga whakaako me 
ngä tikanga ako

Kawenga	kaitätaki:

 ko te whakahängai i te mätauranga Mäori ki te whänuitanga atu o ngä kaupapa 
whakaako me ngä kaupapa ako 

 ko te whakamahi i te mätauranga Mäori, ngä tikanga, me te reo Mäori i runga i te 
whakaaro hou, i te wairua auaha, hei tautoko i te ako me te kimi märamatanga a  
te äkonga

AROTAHINGA	MATUA:	TE	MANA	Ä-KURA

Whäinga:	Kia arahina te kawenga o ngä kaupapa whakaako me ngä kaupapa ako 
papai i te akomanga, ä, kia äwhinatia te whai wähi atu a ngä kaimahi ki ngä kaupapa 
whakapakari i a rätou, e whänui ake ai ö rätou mätauranga me ö rätou pükenga 

Kawenga	kaitätaki:

 ko te akiaki i ngä hoamahi kia kawe i ngä kaupapa ako me te ü ki ngä tikanga 
ahurea e rite ana

 ko te paku räwekeweke i ngä kaupapa ako kia hängai ake ai ki ngä hiahia o ngä 
äkonga me ngä mea e pärekareka ana ki a rätou 

 ko te whakapau kaha kia puta ngä hua mätauranga pai i ngä kaupapa ako 

HE KAIMAHI
Ko tä te kaitätaki i roto i tana tü hei kaimahi, he whakaatu i 
te pukumahi, he whakatauira i te aro nui, i te whakapaunga 
kaha nui kia tutuki ngä whäinga a te kura. Me tangata 
pümanawa rau, me ringa rehe e ähei ai tana kawe ake i te rau 
o ngä mahi, e puta ai he painga taha ako, taha tupu ki ngä 
äkonga. Ko te ‘ärahi mä te kawe ake i te mahi’, ko te ‘mahi 
ä-ringa’ ëtahi mea nui o tënei türanga, e möhio wheako ai te 
kaitätaki ki te ähua o ngä mahi katoa e kawea ana i te kura, ä, 
ka noho ko tënei möhio öna ki te ärahi i ana whakatau.

Me whakaae te kaimahi kia uru ia ki ngä momo mahi katoa e 
tika ana kia mahia. Waihoki, me möhio, me whakanui anö te 
kaimahi i ngä mahi e kawea ana e ëtahi atu. 

NGĀ TŪRANGA ME NGĀ 
KAWENGA A TE KAITĀTAKI

HE KAIMAHI
“Ehara taku toa i toa takitahi, engari he toa takitini”

‘Ko	te	ärahi	mä	te	kawe	tonu	i	te	mahi’:	he	äta	mahi	tahi	ki	ngä	hoamahi	e	
nui	ake	ai	tö	rätou	ähei	ki	te	whakatutuki	haere	i	ngä	whäinga	a	te	kura

AROTAHINGA	MATUA:	TE	MANA	MOKOPUNA

Whäinga: Kia mahi i te taha o ngä äkonga kia tino whaihua ai tä rätou ako 

Kawenga	kaitätaki:

 ko te mahi i te taha o ngä äkonga, ka aroturuki i ngä mahi e tutuki ana i a rätou, ö 
rätou whanonga me te kimi mai he aha ö rätou hiahia 

 ko te äta whai wähi atu ki ngä kawenga maha o te kura, me te whakatakoto ara e 
noho tahi ai, e möhio ake ai koe ki ngä äkonga 

 ko te whakatö i te whakaaro kei te hoe tahi ngä kaimahi katoa, ngä äkonga 
katoa, ngä whänau katoa i runga i te whakaaro kotahi, arä, kia puta he painga 
mätauranga e uaratia ana ki ngä äkonga

AROTAHINGA	MATUA:	TE	MANA	WAIRUA

Whäinga: Kia mahi i te taha o ngä äkonga, ngä kaimahi me ngä whänau ki te häpai i 
tö rätou hauora, tö rätou haumaru me tö rätou oranga whänui

Kawenga	kaitätaki:

 ko te poipoi i ngä hononga ki ngä äkonga, ngä kaimahi me ngä whänau o te kura ki 
te tautoko, ki te whakatairanga i ngä tikanga hauora, haumaru e noho ora ai rätou 

AROTAHINGA	MATUA:	TE	MANA	TANGATA

Whäinga:	Kia mahi i te taha o ëtahi atu hei hoamahi tonu nö rätou, me te uara i te 
mahi e kawea e tënä, e tënä i te kura 

Kawenga	kaitätaki:

 ko te whai kia pai ngä whakaaro o ëtahi atu ki a koe, mä te mahi i te taha o ngä 
kaimahi, mä te mahi tahi anö ki a rätou, hei hoamahi noa, hei kaipoipoi, hei 
kaiärahi ränei

 ko te kite, ko te whakamihi i ngä mahi e kawea ana e ëtahi atu, mä te uru rawa ki 
aua mahi 

 ko te akiaki i ngä kaimahi i öna wä anö ki te whakamätau i ngä mea hou ahakoa 
he uauatanga anö pea kei roto, ä, ki te uru anö ki ngä whakawhiti körero ngaio ko 
te ako te kaupapa

AROTAHINGA	MATUA:	TE	MANA	REO

Whäinga: Kia pakari ake te matatau o ngä kaimahi ki te reo Mäori

Kawenga	kaitätaki:

 ko te tautohu i te kaha o te reo Mäori o ngä kaimahi, me te whakarite mahere e 
kaha ake ai, kia pai ai tä rätou tautoko, tä rätou whakawhänui atu i ngä pükenga 
reo Mäori o ä rätou äkonga ki ngä kaupapa maha

AROTAHINGA	MATUA:	TE	MANA	TIKANGA

Whäinga: Kia mahi tahi ki ëtahi atu i runga i te whai kia häpaitia, kia uaratia anö ngä 
tikanga Mäori i te kura

Kawenga	kaitätaki:

 ko te mahi i te taha o ëtahi atu ki te whiriwhiri me pëhea te kökuhu atu i ngä 
tikanga ki ngä mahi huri noa i te kura 

 ko te akiaki kia whai wähi mai, kia whai kupu mai ëtahi atu, kia oti ai ngä 
whakatau mö ngä tikanga i runga i te whakaae a te nuinga 

 ko te whakatïtina i te kura kia whakapau kaha te katoa ki te häpai ake i ngä tikanga 
Mäori i roto i ngä kawenga katoa o te kura

AROTAHINGA	MATUA:	TE	MANA	MÄTAURANGA

Whäinga: Kia mahi tahi ki ngä whänau o te kura me te iwi ki te whakatairanga i te 
mätauranga Mäori i roto i ngä mahi whakaako me ngä mahi ako

Kawenga	kaitätaki:

 ko te mahi tahi ki ngä whänau o te kura me te iwi ki te whakatinana i te 
mätauranga Mäori i roto i ngä kaupapa whakaako me ngä kaupapa ako 

 ko te whakatenatena i ngä whänau o te kura me te iwi ki te tautoko i te kura, mä te 
häpai ake i ngä tikanga, te reo me te mätauranga Mäori 

AROTAHINGA	MATUA:	TE	MANA	Ä-KURA

Whäinga: Kia mahi tahi ki ngä kaiako ki te whakatutuki i ngä hiahia tömua, ngä 
whäinga me ngä wawata o te kura

Kawenga	kaitätaki:

 ko te akiaki i ngä tängata katoa e whai pänga mai ana ki te kura ki te whakapau 
kaha ki ngä hiahia tömua, ngä whäinga me ngä wawata o te kura 

 ko te whakatïtina i te katoa kia kawe tahi, kia ngäkaunui tahi ki ngä whäinga a te kura 
 ko te tautoko i ngä kaiako ki te whakatinana haere i ngä hiahia tömua, ngä whäinga me 

ngä wawata 
 ko te mahi i te taha o ngä kaiako ki te tautohu i ngä wähi e kaha ana, e ngoikore ana 

tënä me tënä o rätou, ka mahi i ëtahi whakatikatika e puta ai he painga ki ngä äkonga 

HE KAIKŌTUITUI
Ko tä te kaikötuitui, he mahi tahi ki ngä röpü mätämua e 
whai pänga mai ana ki te kura, ko te taka i waenga i ëtahi, 
ko te äta whiri i ngä taura tangata e puta ai he whakaaetanga 
whänui ki ëtahi kaupapa, e tautokona ai ngä kaupapa e kawea 
ana e te kura. Me ähei te kaikötuitui ki te körero i ngä painga 
o ngä whäinga a te kura, me te tuitui i ngä wheako me ngä 
tohungatanga e ea ai aua whäinga. Ko tëtahi mea nui o täna 
mahi, he poipoi i te matahuhuatanga, me te whakanui anö i 
te noho ahurei o te kura i puta ake ai i tënei matahuhuatanga. 
Kei te kaikötuitui anö te kawenga ki te whiri, ki te morimori i 
ngä hononga torokaha e arotahi ana ki te pakari haere o ngä 
äkonga me te puta o ö rätou ihu i ngä mahi rapu mätauranga. 

NGĀ TŪRANGA ME NGĀ 
KAWENGA A TE KAITĀTAKI

HE KAIKŌTUITUI
“Kotahi te köhao o te ngira e kuhuna ai te miro mä, te miro pango, te miro whero”

He	tuitui,	he	poipoi	taura	tangata,	he	taka	i	waenga	i	ngä	röpü,	e	tutuki	
haere	ai	ngä	whäinga	a	te	kura	

AROTAHINGA	MATUA:	TE	MANA	MOKOPUNA

Whäinga: Kia arahina ngä whänau o te kura ki te mahi tahi, e eke ai tënä me tënä 
äkonga ki te tino taumata ako e taea ana e ia 

Kawenga	kaitätaki:	

 ko te whakatenatena i ngä whänau kia tü hei kaiwhängai i te mätauranga ki ngä 
tamariki i waho o te kura 

 ko te mahi kia ähua rite te hä o ngä körero e whakapuakina ana mö te rapu 
mätauranga, kia kaua e taupatupatu tëtahi ki tëtahi, i roto, i waho anö o te kura 

 ko te whakatenatena kia hoe tahi te katoa e eke ai tënä äkonga, tënä äkonga ki te 
tino taumata e taea ana e ia 

AROTAHINGA	MATUA:	TE	MANA	WAIRUA

Whäinga: Kia tautohua ngä kawenga, ngä whanonga me ngä tikanga Mäori papai 
katoa e häpaitia ai te hauora me te oranga whänui o ngä äkonga, ngä kaimahi me ngä 
whänau o te kura

Kawenga	kaitätaki:

 ko te whakatinana i ngä tikanga Mäori me te ü ki ngä kawenga, ki ngä whanonga e 
möhiotia ana, e paingia ana e te katoa

AROTAHINGA	MATUA:	TE	MANA	TANGATA

Whäinga: Kia äta körerotia ngä painga, ngä whäinga, ngä aha ake o te kura ki ëtahi 
atu, me te whiri i ngä taura ki te hapori ako, te mana whenua me ërä atu röpü e whai 
pänga mai ana, mö te kura tonu te painga

Kawenga	kaitätaki:

 ko te körero mö ngä painga, ngä aha atu o te kura, me te whakaatu i ngä whäinga 
a te kura ina whiria ngä taura ki te hapori whänui ake 

 ko te whiri i ngä taura ki te maha atu o ngä röpü whai pänga mai ki te kura, hei 
tautoko i te tirohanga whänui me ngä whäinga a te kura 

 ko te whakanui i te wähi ki te mana whenua hei kaitiaki o te rohe 
 ko te whai i ngä mahi, i ngä ara e torokaha ai ngä taura ka whiria ki ngä röpü o 

waho e whai pänga mai ana ki ngä mahi o te kura 

AROTAHINGA	MATUA:	TE	MANA	REO

Whäinga:	Kia whakanuitia ngä körero taketake o te mana whenua 

Kawenga	kaitätaki:	

 ko te häpai, ko te whakanui i ngä körero taketake o te mana whenua, mä te 
whakanoho mai hei wähanga o ngä kaupapa e whakahaeretia ana e te kura 

AROTAHINGA	MATUA:	TE	MANA	TIKANGA

Whäinga: Kia whakanuitia te wähi ki ngä tikanga a te mana whenua i roto i te kura

Kawenga	kaitätaki:

 ko te häpai, ko te whakanui i ngä tikanga a te mana whenua 
 ko te körero tahi, ko te mahi tahi ki te iwi me ngä whänau o te kura kia möhiotia ai, 

kia whakanuitia ai ä rätou ake whäinga, ö rätou ake wawata mö ä rätou tamariki, 
mokopuna 

AROTAHINGA	MATUA:	TE	MANA	MÄTAURANGA

Whäinga: Kia whakaemitia ngä tautoko me ngä äwhina mai i te hunga e pükenga 
ana ki te mätauranga Mäori

Kawenga	kaitätaki:

 ko te kötuitui haere, ko te mahi tahi ki ëtahi atu ki te whakatinana i ngä whäinga a 
te kura 

 ko te kimi i ngä tautoko, i ngä äwhina a te hunga e tohunga ana ki tënei mea, te 
mätauranga Mäori 

 ko te körero tahi ki te iwi, ki ngä pakeke mö te mätauranga Mäori, me te whai 
kia uru mai rätou hei kaitohutohu, hei kaikörero, hei kaipupuri körero, hei 
kaiwhakarite kaupapa, hei aha atu ränei 

 ko te kohikohi i ngä körero mö te mätauranga Mäori mai i ngä puna taketake maha tonu 

AROTAHINGA	MATUA:	TE	MANA	Ä-KURA

Whäinga: Kia whakaemitia he tautoko mö te marau ä-kura mai i ngä äkonga, ngä 
kaimahi me ngä whänau

Kawenga	kaitätaki:

 ko te tuitui i te tini tängata e pai ai tä rätou tautoko i ngä kaupapa mä ngä whänau 
o te kura

 ko te whakatakoto huarahi e whai wähi mai ai ngä äkonga, ngä kaimahi me ngä 
whänau ki te tärainga me te whakatinanatanga o ngä kaupapa 

 ko te akiaki kia uru märire ënei röpü ki ngä mahi whakatakoto whäinga mä te kura 
 ko te whakatïtina i te katoa kia kawe tahi, kia ngäkaunui tahi ki te whakatutuki 

haere i ngä whäinga a te kura 

HE KAIARATAKI
Ko tëtahi kawenga nui a te kaiarataki, ko te ärahi ä-rautaki 
i roto i te mätauranga kaupapa Mäori. He mea nui te 
whakamahere me te whakatakoto whäinga ä-rautaki i ngä 
paparanga mahi katoa, mai i ngä tumu whakarae ki ngä 
tumuaki, heke haere ki ngä kaiako me ërä atu kaimahi 
i te kura. Ko tä ngä mahere rautaki, he tohu i te ahunga 
mö ngä mahi ka whai i muri iho, he tä mai i te kupu e pai 
ai te whakatairite i te tutuki haere o ngä mahi o ia rä ki 
tërä i tohua kia tutuki. E oti mai ai te mahere pai katoa 
ka taea mö tëtahi kura, me pai anö te mahi a te kaitätaki, 
ngä mahi whakahaere, tae atu ki te tuituinga haere o ngä 
tängata me ngä rawa. Ko tä te kaiarataki, he arataki i ngä 
mahi whakamahere ä-rautaki me te tuhinga o ngä whäinga 
ä-tau, koia e äwhina ana ki te tärai i te whakatinanatanga, te 
kawenga me te angitu. 

NGĀ TŪRANGA ME NGĀ 
KAWENGA A TE KAITĀTAKI

HE KAIARATAKI
“Kaua e rangiruatia te häpai o te hoe; e kore tö tätou waka e ü ki uta”

He	whakatairanga	i	te	tärainga	me	te	whakatinanatanga	o	ngä	rautaki,	ngä	
mahere	me	ngä	kaupapa-here,	e	eke	ai	ia	äkonga	ki	te	tino	taumata	e	taea	
ana	e	ia,	e	puta	ai	töna	ihu	i	ngä	mahi	rapu	mätauranga,	i	runga	anö	i	tana	
tü	hei	Mäori

AROTAHINGA	MATUA:	TE	MANA	MOKOPUNA

Whäinga:	Kia täraia, kia whakatinanatia ngä mahere rautaki, ngä mahere ä-tau me 
ngä mahere whakahaere e arotahi ana ki te tutukinga o ngä mea katoa e taea ana i 
tënä, i tënä äkonga, i runga anö i tana tü hei Mäori 

Kawenga	kaitätaki:

 ko te poipoi i te hanganga o ngä mahere rautaki, ngä mahere ä-tau me ngä mahere 
whakahaere e aro nuitia ai te ekenga o ngä äkonga ki ngä taumata 

 ko te tuitui haere, ko te whakatutuki ngätahi i ngä whäinga a Te Tähuhu o te Mätauranga, 
te Poari Whakahaere, ngä whänau o te kura, te iwi, ngä kaimahi me ngä äkonga 

 ko te ärahi i ngä hoamahi ki te kawe i ngä whäinga me ngä mahi e taea ana te whakaea, 
ko te puta o ngä ihu o ngä äkonga i ngä mahi rapu mätauranga te arotahinga 

 ko te tü hei toka tü moana, hei whakamaunga atu mä ërä atu i te kura me te hapori 
 ko te körero mö ngä painga o te arotahinga ki ngä äkonga Mäori mö te whai wähi 

atu ki ngä akoranga, tä rätou eke ki ngä taumata me te puta o ngä ihu i ngä mahi

AROTAHINGA	MATUA:	TE	MANA	WAIRUA

Whäinga:	Kia poipoia, kia whakatutukihia ngä rautaki e tautoko ana, e tiaki ana i te 
noho ora o ngä äkonga, ngä kaimahi me ngä whänau

Kawenga	kaitätaki:

 ko te whakatakoto tikanga i roto i te kura e häpaitia ai te mana whaiaro o tënä, o 
tënä äkonga, o tënä, o tënä tangata 

 ko te hoahoa me te whakatinana i ngä ture mö te matatika me te mahi tika, hei ärahi i 
ngä äkonga, i ngä kaimahi me ngä whänau i roto i ä rätou nekeneke, i ä rätou mahi 

AROTAHINGA	MATUA:	TE	MANA	TANGATA

Whäinga: Kia whakamaheretia ä-rautaki ngä huarahi rapu mätauranga e hono ana i 
te iwi, i ngä whänau o te kura, i te ao Mäori me te hapori whänui

Kawenga	kaitätaki:

 ko te mahi tahi ki te tumu whakarae me ngä whänau o te kura ki te whakatakoto 
mahere, ko te kite märire i te pai o ngä körero me ngä whakaaro o ëtahi atu 

 ko te whakarite wänanga whiriwhiri, hui, uiuinga hei whakakao i ngä whakaaro o 
ngä tängata takitahi, ngä röpü me ëtahi atu e whai pänga mai ana 

AROTAHINGA	MATUA:	TE	MANA	REO

Whäinga:	Kia whakaritea he kaupapa whakapakari i te matatau o ngä kaimahi ki te 
reo Mäori 

Kawenga	kaitätaki: 

 ko te tautohu i ngä kaimahi me te kura whänui tonu mö te wähi ki tö rätou 
matatau ki te reo, mä te mahi i ngä arotakenga

 ko te whakapau rawa, moni, aha atu ki ngä kaupapa whakapakari kaimahi kia 
tautokona ai, kia whakawhänuitia ai te ähei ki te whakaako, ki te ako ki te reo 
Mäori 

AROTAHINGA	MATUA:	TE	MANA	TIKANGA

Whäinga: Kia poipoia te noho mai o tëtahi huinga tikanga Mäori e tika ana, e 
whakaaetia whänuitia ana puta noa i te kura

Kawenga	kaitätaki:

 ko te whakatakoto mahere me te poipoi i te noho mai o ngä tikanga Mäori ka 
kauawhitia e te katoa o te kura 

 ko te whai kia tü ngä wänanga, ngä whakawhiti whakaaro i öna wä anö hei arotake 
i ngä tikanga, e puta ai he painga ki ngä kaimahi me ngä whänau o te kura 

AROTAHINGA	MATUA:	TE	MANA	MÄTAURANGA

Whäinga: Kia poipoia te noho mai o te mätauranga Mäori ki ngä mahi katoa o te 
kura 

Kawenga	kaitätaki:

 ko te häpai i ngä mätäpono o te mätauranga Mäori hei ärahi i ngä kawenga 
kaitätaki 

 ko te whai kia möhio koe he aha te mätauranga Mäori, me te kimi tautoko, te kimi 
kaiärahi ina hiahiatia 

 ko te whakatakoto huarahi e whakapakaritia ai te möhio o ngä kaimahi ki te 
mätauranga Mäori 

AROTAHINGA	MATUA:	TE	MANA	Ä-KURA

Whäinga: Kia waihangatia, kia whakatinanatia ngä kaupapa whängai mätauranga e 
tino kaha ai, e tino nui ai te ako 

Kawenga	kaitätaki: 

 ko te mahi kia möhio koe ki ngä mea ka hiahiatia, ka pïrangitia e ngä äkonga, taha 
mätauranga nei

 ko te kawe ake i ngä tikanga papai hei hora i ngä huarahi ako me ngä wheako ako 
e pärekareka ana, e hou ana, e auaha ana, ko ngä hiahia o ngä äkonga me ngä 
mea e pärekareka ana ki a rätou te tüäpapa

KI HEA ATU INĀIANEI?
Ko te arotahinga matua a te mätauranga kaupapa Mäori, kia tutuki i ngä äkonga ngä mea katoa 
e taea ana e tënä, e tënä. Heoi, e tutuki ai tërä, me tütü mai ngä kaitätaki e tino whaihua ana tä 
rätou mahi, he tängata möhio ki te whakatïtina i ä rätou tängata, i ä rätou äkonga. Mä rätou anö  
e ärahi ngä taiao ako ngangahau tonu e eke ai ngä äkonga ki ngä tino taumata, e angitu ai rätou,  
i runga i tä rätou tü hei Mäori, hei tängata anö o te ao. Ko ngä aratohu o roto i tënei tänga, hei 
ärahi i te whakatutukinga o tënei mahi nui. 

HE WHAKAMIHI
Kei te mihi ake Te Tähuhu o te Mätauranga ki ngä tumuaki, ki ngä mängai o te ao rapu mätauranga, 
ki ngä whakahaere, ki ngä kaitohutohu, ki ngä kairangahau anö hoki e mahi ana i roto i te 
mätauranga kaupapa Mäori, mö koutou i whai wähi mai ki te tärainga o tënei tuhinga, a  
Tü Rangatira. Me kore ake ngä häora i whakawäteatia mai e koutou ki tënei kaupapa, ö koutou 
whakaaro höhonu, tö koutou aroha nui ki te kaupapa, me ä koutou äwhina katoa atu.

Inä ko te kaitiaki, ko te kaiwhakarite,
Ko te kanohi matara, ko te kaiako, 
Ko te kaimahi, ko te kaikötuitui, 
Ko te kaiarataki,
Inä ia, te tü rangatira e! 

NGĀ PĒPEHA A NGĀ TI-PUNA1

E	kore	au	e	ngaro;	te	käkano	i	ruia	mai	i	Rangiätea

‘I shall never be lost; the seed which was sown from Rangiätea.’ This is a saying of tribes from the 
Aotea canoe. Ra’iatea is an island in the Society Group.

Ka	maru	koe	i	töku	püreke,	he	kahu	pïtongatonga

‘You shall be sheltered by my rain cape, an impervious garment.’ In 1822 Hongi Hika and a large 
contingent of Ngäpuhi armed with muskets attacked Waikato. Te Wherowhero, the Waikato leader, 
had retreated up the valley of the Waipä River to a pä of Ngäti Matakore hapü. Here he asked its 
chief, Te Ötapeehi, if he was able to shelter him. The pëpeha gives the well-remembered reply in 
which the rain cape stands for the promised protection.

E	kore	te	matau	e	rawe	ki	te	moana	takai	ai,	engari	anö	a	uta

‘It is not proper to prepare the hook at sea, rather it should be done on shore.’ Don’t wait until the 
last minute to do something; be prepared.

Ehara	taku	toa	i	te	toa	takitahi,	engari	he	toa	takitini

‘My strength is not that of a single warrior but that of many.’ Here Huata was referring to the 
collective effort necessary for the success of the periodical Te Toa Takitini, but the pëpeha applies 
equally in any situation where the combined efforts of many are needed to complete a project. 
Huata attributes the pëpeha to Paterangi of Ngäti Kahungunu.

Kaua	e	rangiruatia	te	häpai	o	te	hoe;	e	kore	tö	tätou	waka	e	ü	ki	uta

‘Do not lift the paddle out of unison or our canoe will never reach the shore.’ This proverb serves to 
emphasise the importance of all working together to succeed in any joint project.

He	tangata	i	äkona	ki	te	whare,	tünga	ki	te	marae	tau	ana

‘One who has learned in the house and on the marae stands with dignity.’ One who has been 
schooled in marae customs and speech will stand on the marae confidently, speaking well and 
admired by those present. The saying may also refer to the ‘house of learning’ (whare wänanga), 
where, after formal training, one may hope to become an outstanding orator on the marae.

1 Mead, H.M. and Grove, N. (2007)

